
8ú Eanáir

Fáilte
Fáilte mhór ar ais romhaibh i ndiaidh briseadh na Nollag. Tá súil againn go raibh Nollaig mhaith agus Athbhliain Faoi Mhaise agaibh go léir. Go raibh maith agaibh arís as an tacaíocht ar fad agus muid ag tabhairt faoi bhliain nua.

Taithí oibre
Ba mhaith linn fáilte a chur roimh Aimee Stevely agus Carrie Nic Diarmada chuig na scoile ar feadh deich seachtaine taithí oibre. Beidh Aimee ag obair le rang a haon agus a dó don chéad cheithre seachtaine eile agus beidh Carrie leis na ranganna naíonán.

Comhbhrón
Ba mhaith leis an scoil comhbhrón a chur in iúl do theaghlach agus chairde an iarscoláire Pádraig Ó Baoill a bhásaigh an tseachtain seo caite. Tá gaol dá chuid ag obair ar scoil freisin agus tá cuid dá chol ceathracha ag freastal ar an scoil. Suaimhneas síoraí dó.

Díolachán Búit Carr
Beidh díolachán búit carr ar siúl in Ionad Cois Locha Dé Sathairn seo chugainn ag 11 a chlog. Tá tábla ag an scoil agus gach síntiús ag dul chuig coiste Gaeilge na scoile. Táimid an-bhuíoch do thuismitheoirí a thug earraí don ócáid go dtí seo. Thig le haon duine eile a bhfuil aon rud sa bhaile acu é a fhágáil ar scoil roimh an Aoine seo.

Féile Ealaíne Allingham
Rinne na páistí iontráil sa chomórtas scríbhneoireachta atá mar chuid den Fhéile Ealaíne Allingham i mBéal Atha Seannaigh. D’éirigh le dán Aela Walker, ‘The Boat Named After Me’ ainmniúchán a fháil ar ghearrliosta an chomórtais, agus bhain Tara Ní Láimhín an príomhduais le haghaidh dán s’aici ‘Up Among the Treetops’. Comhghairdeas leo beirt.

Food Dudes
Beidh tús a chur le food dudes sa scoil ar an Luan seo chugainn. Ar feadh 16 lá gheobhaidh na páistí torthaí agus glasraí ar scoil agus tugtar duais beag dóibh as na bianna seo a ithe. Spreagfar na páistí ansin le torthaí agus glasraí a ithe ón mbaile mar chuid dá n-aiste bia laethúil agus tabharfar teastais daofa. 

Ceolchoirm na Nollag.
Bhí sé go deas slua mór a fheiceáil ag freastal ar an cheolchoirm ar an Domhnach an 20ú Nollaig. Míle buíochas do Mháistreás Eileen agus do Mháistir Colm as an obair a rinne siad ag eagrú agus ag ullmhú na bpáistí. Chomh maith leis sin d’éirigh linn €391 a bhailiú sa raifil ag dráma na Nollag ar an Chéadaoin an 18ú in Ionad Naomh Pádraig. Buíochas le Máirtin Ó Dónaill as an dráma a thaifeadadh. Cuirfimid in iúl daoibh nuair a gheobhaidh muid an taifeadadh agus beimid in ann é a roinnt libh. 
Le gach dea- ghuí,
                     Pól Ó Fearraigh

